
 
 
 
 
 

 
 
 
 
 
 
 
 
 

İcbari Tibbi Sığorta üzrə Dövlət Agentliyinin  
 

Keyfiyyət Siyasəti 
 
 
 

1. Ümumi müddəalar 
 
1.1. İcbari Tibbi Sığorta üzrə Dövlət Agentliyinin (bundan sonra – Agentlik) Keyfiyyət 

Siyasəti (bundan sonra-Siyasəti) ISO 9001:2015. Keyfiyyət İdarəetmə Sisteminə (bundan 
sonra – KİS) əsaslanan korporativ idarəetmənin tətbiqində Agentliyin prinsiplərini, 
məqsədlərini və öhdəliklərini bəyan edən sənəddir. 

1.2. Siyasət Agentliyin Nizamnaməsinə, Beynəlxalq standartın tələblərinə və 
Azərbaycan Respublikasının müvafiq qanunvericiliyinə uyğun olaraq hazırlanmışdır.  

 
 

2. Siyasətin əsas prinsipləri  

 

            2.1. Agentlik Siyasətin həyata keçirilməsində KİS-in aşağıdakı prinsiplərini rəhbər tutur: 

            2.1.1. vətəndaş yönümlülük – əhalinin cari və gələcək ehtiyaclarını anlamaq, 

məmnuniyyətini təmin etmək və onların gözləntilərinə uyğun xidmətlər göstərməsi; 

2.1.2. liderlik – Agentliyin rəhbərliyinin aydın və ölçüləbilən hədəflər müəyyən etməsi, 

işçi heyətinin inkişafı və motivasiyası üçün zəruri resursların ayrılmasını təmin etməsi; 

2.1.3. işçilərin cəlb edilməsi – işçilərin KİS-in tətbiqinə və təkmilləşdirilməsinə aktiv 

şəkildə cəlb olunması, onların səriştəsinin artırılması və fəaliyyətinin səmərəliliyinin 

yüksəldilməsi; 

           2.1.4. proses yanaşması – Agentliyin funksiyalarının bir-biri ilə əlaqəli proseslər kimi 

idarə olunması və bu proseslər arasında qarşılıqlı əlaqənin təmin olunması; 

2.1.5. təkmilləşdirmə – fəaliyyətin bütün istiqamətlərində effektivliyin artırılması 

məqsədilə proseslərin, onların nəticələrinin və tətbiqi zamanı aşkarlanmış uyğunsuzluqların 

mütəmadi araşdırılması, təhlili və təkmilləşdirilməsi; 

            2.1.6. faktlara əsaslanan qərarların qəbulu – qərarların obyektiv məlumatlara, 

sübutlara və rəsmi mənbələrdən əldə edilən məlumatlara əsaslanaraq qəbul edilməsi; 

2.1.7. münasibətlərin idarə edilməsi – Agentliyin fəaliyyətinə təsir edən bütün 

maraqlı tərəflərlə qarşılıqlı etimada, şəffaflığa və qanunvericiliyə əsaslanan əlaqələrin 

qurulması və inkişaf etdirilməsi. 

                                                        3. Siyasətin məqsədləri 

 

3.1. Siyasətin məqsədləri aşağıdakılardır: 

3.1.1. Agentliyin KİS-in tətbiqinə yanaşmasını və bu sahədə üzərinə götürdüyü 
öhdəliklərini bəyan etmək; 

3.1.2. Agentliyin fəaliyyətinin qanunvericiliyin tələblərinə və mütərəqqi korporativ 
idarəetmə standartlarına uyğun təşkil olunmasını təmin etmək; 
           3.1.3. Agentliyin fəaliyyətində tətbiq olunan proseslərin vahid standart və qaydalar 
əsasında həyata keçirilməsini təmin etmək; 

3.1.4. Agentliyin fəaliyyət istiqamətləri üzrə proseslərin davamlı təkmilləşdirilməsini 
təmin etmək; 

3.1.5. əhalidən daxil olan sorğu, şikayət, təkliflər və digər müraciətlər əsasında 
əhalinin məmnuniyyətinin qiymətləndirilməsini və artırılması istiqamətində müvafiq tədbirlər 
görməsini təmin etmək; 

3.1.6. beynəlxalq keyfiyyət standartının tətbiqi yolu ilə Agentlik əməkdaşlarının 
peşəkarlıq səviyyəsinin və məsuliyyətinin artırılmasına şərait yaratmaq. 
 

                                               4. Əsas öhdəliklər 
 

4.1. Agentliyin rəhbərliyi bu Siyasətin səmərəli şəkildə tətbiqini və davamlılığını təmin 
etmək məqsədilə aşağıdakı öhdəliklərin yerinə yetirilməsini öz üzərinə götürdüyünü bəyan 
edir: 

4.1.1. Agentliyin fəaliyyət istiqamətləri üzrə qanunvericiliyin və KİS-in tələblərinə riayət 
edilməsini təmin etmək; 

4.1.2. Agentlikdə KİS-in bütün proseslərə inteqrasiyasını təmin etmək və işçilər 
tərəfindən səmərəli tətbiq olunmasını təşviq etmək; 

4.1.3. Siyasətin icrası zamanı Agentliyin fəaliyyətini şəffaflıq, əlçatanlıq, güvənlilik, 

peşəkarlıq və ədalətlilik dəyərlərinə uyğun qurmaq; 

4.1.4. mütərəqqi korporativ idarəetmə standartının tətbiqi zamanı proses yanaşması 

və risk əsaslı düşüncə prinsiplərini əsas götürmək; 

4.1.5. Agentlikdə həyata keçirilən proseslərin effektivliyini və keyfiyyətini artırmaq 

məqsədilə işçilər arasında məsuliyyət və səlahiyyətlər bölgüsünü dəqiq müəyyənləşdirmək; 

4.1.6. KİS-in fəaliyyətinin effektivliyini mütəmadi təhlil etmək və onun davamlı 

təkmilləşdirilməsi məqsədilə müvafiq tədbirlər planı hazırlamaq. 

 

                                               5. Siyasətin dəyişdirilməsi 

 

5.1. Qanunvericilik və ya beynəlxalq standart tələblərində dəyişiklik olduqda, habelə 
Agentliyin fəaliyyət istiqamətləri və daxili idarəetmə proseslərində yeniliklər yarandıqda, bu 
Siyasət məsul şəxs və ya müvafiq struktur bölmə tərəfindən yenidən nəzərdən keçirilir. 

5.2. Yenidən baxılma nəticəsində Siyasətin müddəalarının aktual vəziyyətə və 
tələblərə uyğunlaşdırılması məqsədilə təhlil aparılır, təkmilləşdirmə üzrə təkliflər hazırlanır və 
zərurət yarandıqda dəyişikliklərin tətbiqi üçün Agentliyin rəhbərliyinə əsaslandırılmış təklif 
təqdim olunur. 

6. Siyasətin həyata keçirilməsinə görə məsuliyyət 

 

6.1. Agentliyin rəhbərliyi Siyasətin həyata keçirilməsi və dəstəklənməsi məqsədilə 

zəruri resursların təmin edilməsinə, Agentliyin işçiləri isə öz fəaliyyətlərində Siyasətdə 

müəyyən edilmiş prinsiplərə və öhdəliklərə əməl etməsinə məsuliyyət daşıyırlar. 

 

7. Siyasət haqqında məlumatlandırma üsulları 

 

7.1. Siyasət ictimaiyyət üçün açıq sənəddir və aşağıdakı informasiya resurslarında 

yerləşdirilir: 

7.1.1. Agentliyin rəsmi internet saytında (www.its.gov.az);  
7.1.2. Agentliyin sosial şəbəkə hesablarında. 
 
 
 
 
 
 
 
 
 
 
 
 
 
 
 
 

 


